
bouxbien Laujmiz

faenzcieng ndei 3

Hoenz Fwen

“Lwgsau, mwngz loek lo.” Ndaw da Leij Yinh
lumj ciuq ndaej ok feizmbaw ndat nei, “mwngz rox
lwi, gou gietsim caprag youq Mbanjnazlaeng, riengz
Bohcaet hag fwen, hag haujlai haujlai fwen, mbouj
dwg saek ngoenz saek haemh, cix dwg baenz ciuh
baenz seiq. Bohcaet gangj lo, caj gou, youq laj godau
ndeindei baij fwen, dawz {Fwen Geizdoengz>> cienz
hawj gou ne!”

“Cden ha? Daxboh yawjngamj mwngz la? 7

“Mwngz yawj gou lumj gang] vahgyaj lwi?”

Song boux hauxseng cungJ mbou] gangjvah lo,
cijmiz lwgda cienz ok gij gamjcingz hoj yungh vah
ndaej cienz gangj haenx. Hix mbouj rox gvaq le
geijlai nanz, sawgmwh dinggnyi sing daemq ae
ndeu, dwg Bohcaet, de seizlawz ma daengz ranz la?
Bohcaet boux vunz dog bungj ganj iendoengz ndeu,
suk youq ndaw laep henz faexcin. Mwh lwgda
bouxcoz cienq yiengq de, Bohcaet yaepyaep lwgda,
saenzcingz vuenheij youh miz di mbouj ndei
eiqseiq-e

""" Neix dwg gij loq gaenq gvagbae haenx.
Bouxlawz mwh hauxseng mbouj louz roengz cungj riz
loq simlangh neix? Ceiq youqgaenj dwg yienhsaed,
najdoiq yienhsaed dwg gij ringiek saedceij. Leij
Yinh byaij gaenh henz ndang Iwgsau gaenq geqnyat
haenx, cam naeuz: “Haemz gou lwi?”

“Mbouj.” Lwgsau daj ndaw feiz aengiengz viq
ok faek haeuxyangz saz ndeu, bekbek gij faenx gwnz
faek haeuxyangz, dwk haeuj ndaw bak bae henx,
“mwngz caeuq gou baenz mbouj baenz, gou guenj
mbouj ndaej. Gou haemz daxboh gou, laux muengz
laux manh lo, itdingh aeu caj mwngz daeuj
Mbanjnazlaeng, cij dawz {Fwen Geizdoengz) cienz
hawj vunzlaeng. De nyinhdingh lo, mwngz dwg vunz
miznaj, gangj gawqvah ndei couh dwg dijbauj lumj
gim nei, aenvih mwngz gangj dingh aeu daugma,
couh dwg coemj feizhaij gvaq byacax hix
haengjdingh dauqma. Daxboh gou vunz laux le,
singgheiq gyangq, beizheiq lumj nyinzvaiz nei, de
boux vunz dog, gaemh diuz dwngx ndeu, benz
gvaq ndoi hung, muenghyawj lajbya, lawqlawq
muenghyawj baihgyae, de cingq caj mwngz, muengh
mwngz ------ ”

Leij Yinh dauq suk gaemz heigliengz ndeu,
menhmenh maeuq ndang roengzdaeu;.

“Miz baez ndeu, bongj rumz doek fwn, roen
raeuz raixcaix, de deng conjcat couh laemx roengz
ndoi naezhenj bae. Gwed ma ranz seiz, aen gyaeuj
de foeg lumj aenndij nei. Bouxsai lau daenj mauh,
vunzbaz lau daenj haizheq ha!” Lwgsau mbiq geij
naed haeuxyangz coemh ndaem, gveng haeuj ndaw
bak bae, “lau de dingj mbouj gvaq le, geij boux

caencik doxyaeng, hawj gou menhmenh gienq de,
gou hngx laeq lwgnyez 15 bi ndeu, song vunz ngh
youq naj congz, heuh de, gouz de, hawj de cienz
(Fwen Geizdoengz) okdaeuj, hoeng de couh dwg
mbouj eu, veq naj gvaq mbiengj wnq bae, mbouj ae
mbouj o saek coenz, ndaw fwngz gaemdawz aen
habdoengz iq mwngz raen gvaq haenx, fan gvaqgbae,
youh fuk fan dauqma--+--- 7

Leij Yinh lumh ok diuzien ndeu, gamz youq
gok bak, siengjsiengj le, youh oet dauq ndaw daeh—
ien bae. Lwgsau gaenq henx faek haeuxyangz liux lo,
cupcup bak, couh suenq gwn caez donq haeuxcaeuz
ndeu lo. “Ndei lo, daeggo dungzci, mwngz ngoenz—
neix gig mbouj yungzheih daeuj gizneix, goenglaux
cungj suenq mbouj beg muengh lo, hoeng, de gaenq
eus-er eu mbouj ndaej fwen lo-+-+-

Dinghcubcub, daengx seiqgyaiq dinghcubcub.
Bouxlawz hix mbouj siengj caiq gangj vah dem lo,
cijmiz song sam naed feizdanq youq ndaw lozdiet
dawzyebyeb, bibi baba sinz soiq yiengj dwk, lumj
seisanjvwnz cabluenh fouz biencieng, hix lumj gag
nambedbed mbouj miz gviewk nei. Youq ndaw laep,
gij fwed vumzvauz vad ok sing rumz, hwk doek
roengz vangxgyau deng vaih soiq haenx. Mbouj rox
dwg gijmaz laizyouz, cungj hawj vunz aeu yiengq
baih Bohcaet haenx haeujsim, gwnz congz, goeng—
laux lumj nyaqoij haenx dwgrengz dwk fonj baez
ndang ndeu, ndok ndang rozreuq Bohcaet fat ok
singyaem dwglau yiengj geba geba. Bouxvunz caiq
euqgsingq, caiq gyangq, hix euq mbouj gvaq
ndwenngoenz fouzcingz lae bae. Bouxlawz siengj
ndaej daengz, boux daengx ndang louzyo miz fwen
minzcuz dijbauj neix, gingqyienz dwg gij hoenz
godog caemmbwq ndeu, ninz genggyaengj youq gwnz
congz ndaw daengduembh.

Rumz ndonj gvaq ndaw ding, daiq daeuj gij
sing vyiengjvava lajdan Dahraemxndaem dinbya,
raemx lae dwg sei, dwg go caeuq cietlwd, hoeng,
diuz go neix mbouj miz cih swz ndaej boiq, dingg
hwnjdaeuj, cungj roxnyinh noix di doxgaiq he:-+---

Youzdaeng liux le, gij youz diuzmingh Bohcaet
hix coemh caenh lo. Mwh henz mbwn miz fwjhau
ciuq haeuj aen conghcueng ganranz seiz, miz duz
roeglaej ndeu daj gok bya mbin gvaqdaeuj, douh
youq gwnz dingj ranzhaz, gugugu swenj baenz roix
sing siliengz, diemj dem diemj naesiet youq ndaw
sing gugugu saenqdaenh doek roengzdaeuj. Gij
nyinz hoz Bohcaet doenghyebyeb geij baez le, aen
gyaeuj de gag ndaej ngiengx hwnjdaeuj, fajnaj
byomreuq haenx miz di yienzsaek wenj hoengz he,
naengbak Bohcaet doenghyebyeb: “0, roeglaej heuh
lo, cingq coi gou ne!”

Gvaengzda sojmiz vunz gvaengz youq henz
congz Bohcaet haenx sikhaek dumz lo.

“Mbouj, gou mbouj bae, gou lij miz haujlai
fwen caengz eu liux ne.” Fajnaj byomreuq geng-—
gyaengj Bohcaet gig geizheih dwk caenx ok di riu
he Bouxvunz yaek dai, gij vah couh sienh, gangj
daengz fwen, couh lumj nem dawz heigsien nei,
bouxvunz yaek dai haenx youq ndaw laep dauq ra
ma najriu lo, baenz ciuhvunz haemzhoj ngutngeuj,
cungj deng gij najriu neix cwgoemq liux lo. “0, gou
bycu] lo, hoeng gij fwen gou mbouj deuz, de lij youq,
i hoeng: -+ hoengz++++- lij youq:++++-

Leij Yinh lumj yawjraen diuz nyangj gouq-—
mingh ndeu nei, bued hai gyoengqvunz coemj
daengz henz swiz Bohcaet, hemq naeuz: “Bohcaet,
gou dwg Leij Yinh, gou daj sengjsingz daeuj yawj
mwngz lo, ngoenzlwenz banringzgvaq couh daeuj
daengz lo!”

“Mwngz?!”
haep, riuriu.

“Gou dwg cienmonz ganj daeuj, Bohcaet, hot
fwenraez{Fwen Geizdoengz)youq gizlawz la? Mwngz
itdingh aeu dawz de louz roengzdaeuj, mwngz
cuengq de youq gizlawz la?”

“Dwg lwi?” Gij singyaem Bohcaet saeq ndaej
lumj duznyungz yleng]Vdenngeng nei, naengda
duengqrag roengzdaeuj, aen gyaeuj yiengq bangx—
henz baez ngeng. Leij Yinh gip lo, haengrengz ngauz
gij genfwngz lumj fwnzgyo Bohcaet. “Bohcaet,
mwngz singjsingj, singjsingj!”

Lwgda Bohcaet buenq hai buenq

